
మొగము క్రిందుగఁ దల మోసాలదనుకఁ

బగటెల్లఁ జెడఁ గాళ్ళుపట్టి యీడ్చుటయు

నవశులై తెలిసి చోళాధీశుభృత్యు

లవిరళ శోకార్తు లగుచు వేఁబోయి

యోలగం బొనరింపుచుండినయట్టి

చోళేంద్రుఁ గని మ్రొక్కి స్రుక్కి యిట్లనిరి

స్వామియానతి[1] జాడఁ జని పరకాలు

నేమందఱము ధన మిమ్మని యడుగఁ

జిడిముడిచే జెట్లచేత గుద్దించి

కడకాలు వట్టి దిగ్గన నీడిపించి

కనలి మీకును దిక్కు గలిగినవారి

కిని జెప్పికొండని గేలిబెట్టినను

ఇచ్చలో నెంతయ నీవె ది క్కనుచు

వచ్చితి మింక దేవరచిత్త మనుచుఁ

గడపటఁ దమమేనిగాయముల్ చూపఁ

గడునుగ్రుఁడై చోళకాంతుఁ డవ్వేళ

దళవాయి రావించి తడయక నీదు

దళములు నీవు నెంతయుఁ బ్రతాపించి

యరిగి నీసాహసం బంతయు మెఱసి

పరకాలు నిటకు వే పట్టితె మ్మనుచు

		 ఈ పేజీలో చివరి మార్పు 12 మే 2020న 11:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

